
Ekskluzive

Ekskluzive | Të shtëna me armë në
aheng familjar në Podujevë – Policia
ndërhyn, sekuestrohen pistoleta dhe

pesë gëzhoja

Një aheng familjar në Podujevë është shoqëruar me të shtëna me

armë, duke bërë që Policia të ndërhyjë dhe të sekuestrojë një

pistoletë me gaz, karikatorin dhe pesë gëzhoja.

Burimet e Sinjalit bëjnë me dije se ngjarja ka ndodhur më 17 tetor, rreth

orës 22:50, në rrugën “Arat e Dautit”, ku një njësi policore që po

patrullonte në kuadër të një plani operativ ka evidentuar të shtëna gjatë

një feste familjare.

Policët kanë ndërhyrë në vendin e ngjarjes, ndërsa një armë e tipit

“Zoraki”, pistoletë me gaz, është dorëzuar vullnetarisht së bashku me një

karikator dhe pesë gëzhoja.

Sipas informatave të siguruara nga Sinjali, si i dyshuar në këtë rast është

identifikuar Xhavit Jashari, 54 vjeçar.

Pas konsultimit me Prokurorin e Shtetit dhe me pëlqimin e familjarëve,

Policia ka kryer edhe kontrollin e shtëpisë, por gjatë kontrollit nuk është

gjetur asgjë tjetër e dyshuar.

Jashari është shoqëruar në stacion policor, ku është intervistuar lidhur

me rastin.

Me vendim të Prokurorit të Shtetit, rasti është iniciuar për veprat penale

“Mbajtje në pronësi, kontroll ose posedim të paautorizuar të armëve” dhe

“Përdorim i armës apo mjetit të rrezikshëm”.

Pas intervistimit, Xhavit Jashari është liruar në procedurë të rregullt,

ndërsa hetimet për rastin po vazhdojnë.

Shënim: Personat e apostrofuar në këtë artikull prezumohen të

pafajshëm derisa fajësia e tyre të mos provohet me vendim të formës

së prerë nga gjykata.

Sinjali – aty ku e vërteta flet para lajmit!

Festa me krisma në
Podujevë – Policia
ndërhyn në aheng, 62-
vjeçari dorëzon revole…
Siguri

Policia ndal veturën në
Prizren, gjen një fishek
brenda – bastiset edhe
shtëpia e shoferit
Siguri

Policia ndal një VW të
bardhë në Prishtinë –
pasagjerit të mitur i
gjendet thikë,…
Siguri

Lajm i mirë | Gjendet në
sheshin e Prishtinës 15-
vjeçarja e zhdukur nga
Drenasi – kthehet…
Siguri

Tiranë: Protestuesit e
rinj marrin tasa inoksi
për t’u mbrojtur nga gazi
lotsjellës
Shqipëri

“Nëse ndahesh nga
burri, s’ke vend në
shtëpi” – babai dyshohet
se kërcënoi…
Siguri

Aksident në Llozicë të
Malishevës, përfshihen
dy kombi dhe një veturë
– Policia në vendin e…
Siguri

“Armëpushim” mes
protestuesve dhe
policisë në Tiranë, të
rinjtë kërkojnë të…
Shqipëri

Gazeta Sinjali mirëmbahet nga kompania "Sinjali" sh.p.k. Materialet dhe

informacionet e Gazetës Sinjali nuk mund të kopjohen, të shtypen, ose të

përdoren në çfarëdo forme tjetër, pa leje nga redaksia.

